
SHAPHANG KA MEGHALAYA INSTITUTE OF GOVERNANCE 

 

La seng ia ka Meghalaya Institute of Governance (MIG) kum kawei na ki rishot kiba ai 

jingkyrshan ia ka Meghalaya Basin Development Authority (MBDA) da ka jingthmu ban peit 

bniah, pynsaphriang bad kyntiew ia ka rukom synshar khadar kaba ryntih ha ka jylla Meghalaya 

da kaba iarap ia ka Sorkar, ia ki kam shimet, ia ki nongtrei mon sngewbha bad kumjuh ruh ia ki 

Shnong khnang ban wanrah ia ka rukom synshar khadar kaba ryntih bad janai na ka bynta ka bha 

ka miat jong ka imlang sahlang khamtam ia ki Dorbar Shnong, ki jingpynneh pynsah ia ka 

rukom lehniam bad ia ki rangbah shnong. Ban pyntreikam ia ka bor ba la pynkup da ka Sub 

Section (1) jong ka Section 4 lyngba ka Right to Fair Compensation and Transparency, in Land 

Acqiusition Rehabilitation and Resettlement Act, 2013 (No. 30 of 2013), ka Sorkar Meghalaya 

ka la pynbna ia ka Meghalaya Institute of Governance kum ka nongpynshongdor ban bishar 

bniah halor ki jingktah ia ka imlang sahlang ha ka jylla baroh kawei (State Social Impact 

Assessment Unit). 

Ka Meghalaya Institute of Governance ka dei kaba lah pynkhamti ban pynlong ia ka 

Social Impact Assessment (SIA) study lane ka jingbishar bniah bad pynshongdor ia ki jingktah 

ha ka imlang sahlang halor ka jingshim jaka ban shna ia ka Meghalaya State Zoo ha ka shnong 

Umtrew, Ri Bhoi lyngba ka  Notification No. RDA. 56/2017/40 dated 16
th

 May, 2019. Ka 

jingthmu jong kane ka jingwadbniah ka long ban don ki jingkhein kiba paka halor ka jingdon 

jong ki jingtei, ki briew bad longing ba shah ktah bad kumjuh ruh ban peit bniah ia ki jingktah ha 

ka imlang sahlang namar ka jingthmu ban shim jaka 

Jingpynbna 

Kane ka kaiphod ba pura halor ka Social Impact Assessment bad Social Impact 

Management Plan lane halor ka Jingbisharbniah bad pynshongdor ia ki Jingktah bad kumjuh ruh 

halor ka Jingthawbuit ban iarap bad pynsuk ia ki jingktah ha ka Imlang Sahlang kine baroh ki 

long katkum ka jingtip ba lah ioh na ki trai jaka, ki nongpyndonkam ia ka jaka, u rangbah shnong 

bad ki riew dkhot jong ka Village Executive Committee jong ka shnong Umtrew, Ri Bhoi 

Distrik.  

Ki Map bad ki jingbatai shai ban pynlong ia ka SIA lah ioh na ka ophis jong u Deputy 

Commissioner, Ri Bhoi Distrik. La pynlong ia ka Jingpynsngew Paidbah halor ka halor ka Social 

Impact Assessment bad Social Impact Management Plan khnang ban pynsngew ia kane ka 

kaiphod ba khadduh.  

 

 

Director, 

Meghalaya Institute of Governance, 

          Shillong. 
 

 

 

Snem ba lah pynmih: Risaw, 2019  

Ka Pasoh 

La pynkhamti ia ka Meghalaya Institute of Governance ban pynlong ia ka Social Impact 

Assessment study lane ka jingbishar bniah ban pynshong dor ia ki jingktah ha ka imlang sahlang 

na ka bynta ka jingthmu ban shim jaka biang ban shna ia ka State Zoo ha ka shnong Umtrew, Ri-

Bhoi Distrik, Meghalaya. Ka jingheh ka jaka ba thmu ban shim ka long kumba 7.9011822171 

akar (antad.) kaba la long trai da iwei i trai jaka. Ka jingthmu jong kane ka jingkhmih bniah ka 

long ban kdew ia ki jingktah kiba lah ban mih na kane ka jingwan jong ka projek bad ban thaw ia 

ki lad jingiada halor kumno ban pynduna ia kine ki jingeh.  

Kane ka jingthmu jong ka Projek (ka Meghalaya State Zoo) kan iarap shuh shuh ban 

pynneh pynsah, ban iada bad ban pynsaphriang ia ka jingriewspah ka jylla ha ka jingdon ki jait 

mrad bad jait jingthung bapher bapher. Kan long kum ka jaka kynshew ban pynneh pynsah ia ki 

jingtip ba lah lum, ka ban long ruh kum ka jingsdang ban pynsaphriang ia kine ki jingtip sha ki 

longdien ki ban sa wan.  

Ka SIA Unit jong ka Meghalaya Institute of Governance ka lah dep ban jingjurip bniah ia 

ka jaka ba thmu ban shim, bad la pynlong ruh ia ka jingiasyllok bad ki briew ba don bynta lang 

kiba kynthup ia ka Dorbar shnong, i trai jaka bad ki nongshong shnong jong ka shnong Umtrew 

kiba lah ban shah ktah na ka jingwan jong kane ka projek. Na ka jingiakren lang, lah shem ba 

kham bun na ka jaka ba thmu ban shim ka dei ka jaka khlaw kaba don kumba lai pawa na baroh 

ka jaka ba thmu ban shim; bad kumba shi pawa na kane ka jaka la pyndonkam ban thung kba bad 

thung jingthung.. Kumba 2 akar (tam ne duna) na kane ka jaka la pyndonkam ban thung 

jingthung da uwei u nongrep. Ki don 3 tylli ki wah kiba la pyndonkam ban sam um sha ki pyntha 

kba bad ban pyndonkam ha iing ha sem 

Ha ka jingiakren bad ka Dorbar shnong lah shem ba kane ka jaka ba thmu ban shim ka 

don markhap bad ka shnong Mawkhan bad Mawpdeng. U Rangbah shnong u lah pynpaw ha ka 

por ba ia syllok lang, ba ki nongshong shnong kim don kano kano ka jingpyrshah ia kane ka 

projek namar ba ka jingtei ia ka Zoo kan wanrah ki lad ioh kam ioh jam ia ki trai shnong. Na ka 

jingiaphylliew jingmut lang lah shem ba ki nongiashimbynta ki don ka jingsngew ba kane ka 

jingthmu ban shim jaka biang ban tei ia ka State Zoo ha ka shnong Umtrew kan long ka 

jingmyntoi namar ba ka Zoo kan pynneh pynsah ia ki jait mrad bapher bapher kumba ka thmu, 

kan wanrah ruh ia ka jingithuh bad pawnam jong ki shnong ha ka tourist map jong ka jylla bad 

kan plie lad ha ka kam ioh jam. 

Ka Jingpynsngew paidbah halor ka jingthmu ban shim jaka biang ban tei ia ka State Zoo 

la dep ban pynlong ha ka 4 tarik u Risaw 2019 ha ka shnong Umtrew, Ri-Bhoi Districk. Ia ka 

Jingpynsngew Paidbah lah pyniaid da u Bah ABS Swer, uba long u Director jong ka Meghalaya 

Institute of Governance ha kaba la ia don ryngkat lang u Bah P.R Marak, CCF (Wildlife) 

Meghalaya, u Bah I.A.G Mathuram, DFO Khasi Hills Wildlife Division Shillong, u Bah B. J. 

Kharshandi, ADC Nongpoh ha ryngkat bad u Rangbah shnong bad ki nongshong shnong jong ka 

shnong Umtrew. Ki nongkitkam jong ka shnong Umtrew ki lah ong ba kim don kano kano ka 

jingpyrshah halor kane ka jingthmu ban shim jaka biang ban tei ia ka State Zoo, hynrei na ka 

liang u Assisstant headman pat u don ka jingsngewsyier halor ka tyllong um bad halor ka jingioh 

um lang jong ka Zoo bad ka shnong, bad kumjuh ruh u kwah ba ka um kan poi beit sha ka iing 

shong iing sah jong ki nongshong shnong lane ha ki jaka paidbah.  U lah ong shuh shuh ba dei 

ban pynbha ia ka surok ka ban poi sha kane ka zoo.   

Ka jingthmawbuit halor kumbo ban iada ne pynduna ia ki jingktah ha ka imlang sahlang 

lane ka SIMP ha kaba iadei bad kane ka projek ka kynthup ia ka rukom siew ia ka jaka sha ki trai 

jaka katkum ka Schedule 1 hapoh ka Act bad ka kynthup ia ki lad jingiarap ia ki to ki briew kiba 

pyndonkam ia kane ka jaka. Ka jing pynioh kam ia kito kiba pyndonkma ia ka jaka bad kumjuh 

ruh ia ki briew kiba ia hap kyrdan bad kano kano kam. Ki lad jingiarap ia ka mariang kumba la 

pynpaw ha ka SIMP kum ka jingiada ia ki tyllong um bad ka jingthung dieng kylliang. Kane ka 

kynthup ruh ia ka jingiada kaba iaineh ia ka mariang ha kane ka jaka bad ka kynthup ruh ia 

jinghikai ia ki briew ba kin sngewthuh kumno ban pynneh pynsah bad iada ia ka shnong bad ka 

jaka baroh sawdong. La kyntu ruh ban dei ban bud bad burom ia ka jingiateh sosokular hapdeng 

ka shnong bad ka tnad Forest and Environment jong ka sorkar jylla bad ka Recognition of Zoo 

Rules 2009 with (Amendment) Rules, 2013. 

Ki jingshem jinglap ha ka por ba jurip ia ka jaka bad ha ka por ba pynlong ia ka 

jingpynsngew paidbah ki pyni ba kin don tang khyndiat eh ki jingktah kiba lah ban mih na ka 

jingwan jong kane ka projek. Haba ban shuh shuh ia kane, ka tnad Forest and Environment jong 

ka sorkar jylla (Wildlife) ka lah pynthikna sha baroh kiba don bynta lang ba na ka liang ka ophis 

kan ialeh katba lah ban pynduna/weng ia ki jingeh ne jingpynthut kiba mih na kane ka projek. 

Katkum ki jingtip ba lah ioh ban lum da ka kynhun SIAU, lah shem ba ym don mano mano ba 

pyrshah ia kane ka jingthmu ban shim jaka.   

Lynnong 1: Ka Maitphang 

Ka Meghalaya ka long ka jylla kaba riewspah ha kaba iadei bad ka jingdon ki jingthung 

jingtep bad ki mrad ki mreng. Ka don ruh bun jait ki sim ki doh. Ka don ruh haduh 659 ki jait 

sim, ha kaba 34 na kine ki jait sim ki dei kiba don jingma na ka jingduh jait syndon. Ki don 12 

jait ki jait dkar bad ki jait dkar duriaw, 26 jait ki jait niangbshiah bad 56 jait ki jait bsein. Bun ki 

jait dkar bad dkar duriaw kiba don ha Meghalaya ki long kiba don jingma na ka jingduh jait noh 

ha kaba 5 jait ki dei kiba ‘Lah jan Duhjait syndon’, shi jait kaba ‘lah don jingma na ka jingduh 

jait noh’, 4 jait kiba ‘lah sdang ban duh jait’; bad 2 jait pat ki dei ‘ki bym da don jingma na ka 

jingduh jait noh’ bad kine baroh ki long katkum ka IUCN Category 2014. Ka ‘niang ap iing kaba 

heh tam, ka Tokay Gecko Gekko bad kumjuh ruh ka ‘niang bshiah’ kaba kham niar ban shem ka 

Calotes maria ki don ha kane ka jylla. Ka jylla ka don ruh bun jait ki jait mrad kiba im ha um 

bad ha sla khyndew (amphibians), ki don ruh haduh 33 jait ki jait Jakoid. 152 jait ki jait dohkha, 

223 jait ki jait Mattah kiba im ha sla khyndew bad ha um. Bad ar jait ki jait mattah um kiba ngi 

lah ban shem ha kane ka jylla. (Kine ki dei ki ba don jingma na ka jingduh jait noh syndon ha 

Meghalaya, 2017). Katkum ka Meghalaya Biodiversity Board ha u snem 2017, ki don 3 jait ki 

mrad ba im ha um bad sla khyndew bad 11 jait kiba par bad 33 jait ki jait mrad kiba ai buin ia ki 

khun kiba don jingma na ka jingduhjait noh hapoh ka jylla  (Threatened Fauna, 2017).  Kumta ka 

long kaba donkam ban shim khia ban ri bad sumar ia ki mrad shabar na ki jaka ba ju shem ia ki, 

khnang ban iada bad ban pynneh pynsah ia kine ki jait mrad. 

Ha kaba iadei bad ka rukom pyneh pynsah, ki Zoo ki wanrah ia lai bynta ki jingmyntoi. 

Ki iarap ban thaw ki lad ki lynti ban pynneh pynsah ia ki jait mrad ba lah jan duh jait syndon da 

kaba iarap ia ki jingeh ha kaba iadei bad ka jingduna ki jait jingthaw ha ka pyrthei baroh kawei. 

La lah ban pynkha roi shuh shuh ia bunjait ki jait mrad ha kaba por ba set ia ki ha ki Zoo khnang 

ban wanrah biang ia ki jait mrad bapher bapher. Ia kine ki jait mrad ba lah kha ha ki zoo lah buh 

biang ha ki jaka khlaw khnang ban kham pynbun ia ki jait mrad bapher bapher ha kine ki jaka. 

Kane ka rukom pynkha roi ia ki mrad hapoh ki Zoo, lah ban pyndonkam tang shi por ban pynneh 

pynsah ia ki jait mrad kiba kham duna (Conde, Flessness, Colchero, Jones, & Scheuerlein, 2011). 

Ha ka bynta ba lai, la pyndonkam da ki prokram kiba ai jinghikai ia ki briew ba kin sngewthuh ia 

ka jingdonkam ban pynneh pynsah ia ki jait jingthaw baroh. Da kaba leit ban jurip bniah sha ki 

jaka bapher bapher la lah ban kham pynsngewthuh ia ki briew halor ka jingdonkam ban pynneh 

pynsah (Mazur & Clark, 2001). 

Kumba ka Zoo ka ai ka jingshakri na ka bynta ban pynneh pynsah ia ki jait mrad bapher 

bapher, ka long kaba donkam ban buh ki lad jingiada khnang ban lait na kino kino ki jingeh 

hadien habud. Na ka bynta kane, dei ban wanrah biang ia ki jait mrad sha ki jaka khlaw ha 

ryngkat bad ka jingai jingsumar khnang ban iada na bun jait ki jingpang. Ki don ki jingkynthoh 

kiba pynpaw ba ka jingpynneh pynsah ia ki jait mrad ka dei ban long ka ban kyllum lang ia 

baroh, kum ka jingiatreilang hapdeng ki briew, ka rukom trei ha ki Zoo, ka jingpynneh pynsah ia 

ki jaka sah jong ki mrad bad kito kiba sah ha baroh sawdong jong ki shnong. 

Ha ka jylla Meghalaya ki jait jingthung bad jait mrad bapher bapher ki lah nang duna ha 

ki phew snem ba lah dep. Ka jingduh lut ki jaka khlaw
1
, ka jingshah pynthud ha ki briew bad 

kiwei kiwei ki daw ka lah pynduna noh ia ki jait mrad bapher bapher. Ka long kaba donkam ban 

pynneh ia ki jaka sah jong ki mrad kiba ia syriem bad ka jaka kaba ki ju shong ju sah.
2
 Shuh 

shuh, ka  Forest and Environment Dept hapoh ka jylla ka buh khanasamari tang ia ar jait ki jait 

mrad
3
 bad kita ki long ki Khla bad ki Hati, kumta ka Zoo kan iarap ban lum bad wad ia ki jingtip 

ha kaba iadei bad kiwei pat ki jait mrad bad jait jingthung kiba don ha ka jylla kiba don jingma 

na ka jingduhjait noh kum u Khla Thap sim (Clouded Leopard), ki Muid, bad ki jait jingthung 

kum u ‘tiew dieng, u syntiew  Rakot (pitcher plants) bad kiwei kiwei pat ki jait jingthung. Ha 

kane ka bynta, ka jingshna ia ka Meghalaya State Zoo, kan pynneh pynsah bad kan hikai, halor 

ka jingdonkam ban ri bad sumar ia ki jait jingthaw baroh ki ba don ha ka jylla.  

Ka Jaka ba thmu ban tei ia ka Projek 

La tyrwa ban shna ia ka State Zoo hapoh ka shnong Umtrew, ha Ri Bhoi Distrik kaba 

jngai kumba 22.7 km na sor Shillong bad kumba 36.4 km na ka nongbah jong ka Distrik ka 

Nongpoh. Kane jaka ba la thmu ban shim tam na ka bynta ka State zoo ka heh kumba 

7.9011822171 acres (antad).  

Ka jaka ba thmu ban shim ka long jaka lum kaba long khlaw bad sharum jong kane ka dei 

ka jaka rep. Kaba dei jong i Kong M. Swer. U pud u sam jong kane ka jaka ki long kumne 

harum: 

                                                           
1
 (Choudhury, 2003) 

2
 (Syiem, 2018) 

3
 (Aimal Census of Major Species, n.d.) 

Mihngi : Ka jaka jong ka tnad Forest & Environment 

Shatei : Ka jaka jong ka tnad Forest & Environment  

Sepngi : Ka jaka jong u Bah A. Swer  

Shathie: Ka jaka jong ka tnad Forest & Environment 

Ha ka jingiakren bad ka shnong, la sngewthuh ba nalor iwei i trai jaka dang don sa iwei i 

briew iba pyndonkam ia kane ka jaka. Kane ka jaka ka dei ka jaka rep. Ha baroh lai liang jong ka 

jaka la ker sawdong da ka jaka rep, bad ki don katto katne na kine ki jaka rep kiba lah dep ban 

shim da ka Sorkar Jylla ban shna ia ka State Zoo bad ha kawei pat ka liang, ka don ka wahrit.  

Ym don kino kino ki jingtei ha kane ka jaka.  

Dur 1: Ka jaka ba lah dep shim ban shna ia ka State Zoo 

Ka Jingthmu jong ka Projek 

 Ban shna ia ka State Zoo
4
 

 Ka jingthmu ka long ban ai ki lad jingiada, ban pynkha roi ia ki mrad khlaw kiba lah jan 

duh jait noh bad ban iada ia ki mrad khlaw kiba lah ioh na ki jaka khlaw.
5
 

Dur 2: Ka Map kaba pyni ia ka jaka ba thmu ban shim 

 

Tynrai: Ka ophis jong u Deputy Commissioner, Ri Bhoi Distrik, Nongpoh 

 

                                                           
4
 (Unique species to find home in Meghalaya zoo - Theme park to come up at Umtriew i Ri Bhoi district at a cost of 

over Rs 8 crore, 08) 
5 (Lyngdoh, 18) 

Ka Jingdonkam ban don kum kane ka Projek 

Kane ka Zoo kan long ka zoo kaba nyngkong eh ka ban don ha ka jylla Meghalaya. Kum 

kawei na ka jingthmu jong ka Zoo kaba long ban pynneh pynsah, ban pynkha roi ia ki mrad 

khlaw kiba lah jan duh jait noh bad ban iada ia ki mrad khlaw kiba lah ioh na ki jaka khlaw, 

kumta ka long kaba donkam ban pynpaw ia ka jingdon lypa ki biosphere reserves bad national 

reserves hapoh ka jylla. Ha ka por ba pynlong ia ka jingjuripbniah halor ka SIA, lah buh maw 

nongrim ia ka Meghalaya State Zoo da u Myntri Rangbah jong ka jylla Meghalaya u Conrad 

Sangma ha ka 1 tarik u Risaw 2019.  Ha kane ka jingialang, u Myntri Rangbah duh ka jylla u lah 

ong ba “ka zoo kan long kum ka jaka kaba ki briew, khamtam ki khynnah kin ioh lad ban peit 

bad iohi ia ki mrad khlaw kiba don ha ka jylla jong ngi bad ban sngewthuh ruh ia ka jingdonkam 

ban sumar bad ban burom ia kine ki mrad khlaw.”
6
 

Ka Jingmyntoi jong ki Paibah na kane ka Projek 

 Ka jingthmu ka long ban pynneh pynsah, ban pynkha roi ia ki mrad khlaw bad ban iada ia 

ki mrad khlaw kiba lah ioh na ki jaka khlaw. Kane ka jingthmu jong ka Projek kan iarap shuh 

shuh ban pynneh pynsah, ban iada bad ban pynsaphriang ia ka jingriewspah ka jylla ha ka 

jingdon ki jait mrad bad jait jingthung bapher bapher. Kan long kum ka jaka kynshew ban 

pynneh pynsah ia ki jingtip ba lah lum, ka ban dei ruh kum ka jingsdang ban sam ia kine ki 

jingtip sha ki longdien ki ban sa wan.  

Ka Jaka shawei pat lada don  

 Namar ba lah dep ban shim shibun ka jaka na ka bynta ban shna ia ka Meghalaya State 

Zoo bad kane ka jaka ba thmu ban shim ka dei kaba la thmu ban shim tam shuh shuh bad ka don 

markhap bad ka jaka ba lah shim lypa. Kumta lah sngewthuh ba kam don da kawei pat ka jaka ba 

biang na ka bynta kane ka projek bad kane ka jaka ba la tyrwa ban shim ka long kaba biang eh na 

ka bynta ka projek.  

                                                           
6
 (Das, 2019)  

Ki Kyndon bad ki Ain kiba lah ban pyndonkam 

 Ki projek bapher bapher ha kaba ia dei bad ka roi ka par bad ki jingtei kin hap ban bud 

lyngba shibun ki kyndon. Kine harum ki long ki ain bad ki jingpynbna kiba lah ban pyndonkam.  

Table 1: Ki ain bad ki kyndon ba dei ban bud 

Sl No. 
 Ki ain/kyndon  Ha kaba iadei bad ka projek 

1.  
Right to Fair Compensation 

and Transparency in Land 

Acquisition, Rehabilitation and 

Resettlement Act, 2013 

Kane ka ain ka kynthup ha baroh ka ri India bad 

ka batai shai ruh ia ki longing ki ban shah ktah 

na ka projek (PAFs), ia ka rukom siew 

bailutksan, ia ki lad jingiarap bad ia ka rukom 

kynriah jaka.  

2.  
National Rehabilitation & 

Resettlement Policy 

Kane ka kyndon ka dei na ka bynta ka jingshah 

pynkynriah ia ki longing. Katkum kane ka 

kyndon dei ban don ki lad jingiarap shwa ban 

pynkynriah ia kino kino ki longing bad lada long 

kaba lah dei ban ai bujli ia ka khyndew ba lah 

duh noh da kawei pat ka khyndew. Kan iarap 

ruh halor ki rukom ai jing pyntbit bad ban ai 

kam ai jam ia iwei i dkhot longing na kawei ka 

longing. Kan don ruh ka Rehabilitation Grant ha 

ka jaka ban ai ia ka khyndew ne ka kam ka jam. 

Kan iarap ai iing ai sem ia kito ki longing kiba 

lah duh noh bad kito ki bym ju don jaka. Yn don 

ruh u nongpeit uba ha khlieh duh ban khmih ioh 

don kino kino ki jingmudui.  

3.  
Meghalaya Right to Fair 

Compensation and 

Transparency in Land 

Acquisition, Rehabilitation and 

Resettlement Rules, 2017 

Kane ka kynthup ha baroh ka jylla Meghalaya 

ha kaba ka ai jingpynshai ia ka rukom shim jaka 

hapoh ka Sixth Schedule state bad ka wanrah 

jingtip ruh halor ki dulir jaka bad shuh shuh 

halor ki lad jingiarap bad rukom pynkynriah 

jaka. 

4.  National Zoo Policy, 1998  Kane ka ain ka batai shai shaphang kine ki 

jingthmu jong ka harum; kum ka jingpynbeit 

lada dang don kino kino ki jingduna bad ban 

pynskhem shuh shuh ia kine ki jingpyrshang ban 

pynneh pynsah ia ki spah mariang kiba don ha 

kane ka ri.’ Ka rukom shim jaka, ka rukom 

pynsah ia ki mrad, bad ka rukom sumar ia ka 

zoo, kine baroh ki dei kiba la batai ha kane ka 

ain kiba iahap bad ka jingthmu jong kane ka 

projek.  Kane ka ain ka batai ruh ia kiwei pat ki 

kam jong ka zoo kum ka jinghikai ban 

pynsngewthuh kumno ban pynneh pynsah. Ka 

lah buh ruh ki kyndon ba dei ban pynbiang ia ka 

ki painkhana, ka um dih, ka jaka shong thait bad 

ki jaka ai jingsumar nyngkong ha ka zoo. 

5.  The Wildlife (Protection) Act, 

1972 with The Wildlife 

(Protection) Amendment Act, 

2006 

Kane ka dei ka ain kaba iada ia ki mrad khlaw, 

ki sim ki doh bad ki jingthung jingtep bad kino 

kino ki kam kiba iadei bad kane khnang ban 

pynneh pynsah ia ka mariang hapoh ka ri India.  

Ka buh kyndon ban shna ia ka National Board 

for Wild Life khnang ban kyntiew bad pynneh 

pynsah ia ki jaka khlaw kiba don mrad, da kaba 

buh ki kyndon bad kumjuh ruh da kaba ai buit ia 

ka Sorkar Kmie bad ka Sorkar Jylla kumno ban 

iada na ka jingshah pyniap thala ki mrad khlaw 

bad ka jingdie be-ain ia kine ki mrad. Ha ka juh 

ka por ka lah ruh ban ai jingmut kumno ban buh 

ki jaka ai jingiada ha kaba iadei bad ka 

jingshngain ki mrad khlaw 

Ka buh kyndon ruh ba ka Sorkar Jylla kadei ban 

seng ia ka State Board for Wild Life hapoh 6 

bnai hadien ba lah pynlong ain ia kane bad ban 

jied ia ki jaka kaba long kum ka jaka ai jingiada 

ia ki mrad, ban thaw ia ki kyndon kiban iada bad 

pynneh pynsah ia ki mrad bad ki jingthung 

jingtep. Kane ka ain ka buh ruh ia ki kyndon 

(Guidelines) ban seng ia ki Zoo kiba thymmai 

hapoh ka Section 38H (1A). 

6.  Recognition of Zoo Rules, 

2009 with (Amendment) Rules, 

2013 

Kine ki ain ki batai shai ba dei ban don ka jaka 

ka ban jngai kumba lah buh, kaba dei ka kynja 

kynroh kaba ker sawdong ia kane ka Zoo. Kane 

ka kynthup ia ka kynroh ka bym duna ia 2 meter 

eiei ka jingjrong. Ka pynpaw ruh ba ym dei ban 

don kano kano ka jaka sah briew lane ka shnong 

hapoh ki pud jong ka zoo. La donkam ruh ban 

buh ia ka jaka ai jingsumar ia kine ki mrad.  

7.  National Wildlife Action Plan 

(2002-1016) 

Kane ka action plan ka pyrshang buh ki lad jing 

iada bad ban pynneh pynsah ia ka mariang ha ka 

ri India baroh kawei, ka National development 

agenda kaba dei khmih ia ki kam pynroi ri ka 

dei ban ithuh ba ia ki jaka puta dei ban iada na 

ka jingshah pynjulor, bad jingpynjakhlia. Ka 

jingioh ba shipor kam dei ban pynthud bad 

pynjurlor ia ka mariang.  

8.  
The National Tribal Policy 

2006 

Ka ai lad ia ki riewlum ba kin pynneh ia ka 

imlang sahlang, ia ka rukom leh niam leh rukom 

jong kine ki briew kiba hap hapoh ka Scheduled 

Tribes.  

9.  
Meghalaya Transfer of Land 

(Regulation) Act, 1971 

Ka bishar halor ka jing ai pateng ia ki jaka puta 

khnang ban iada ia ki riewlum kiba shong ba sah 

hangne.  

10.  
The Meghalaya Transfer of 

Land (regulation) 

(Amendment) Act, 1991 

Kane ka ain ba bud (amendment) kan peit lada 

kane ka jaka ban shim kan wanrah jingmyntoi 

ne em ia ki riewlum ha ka liang ka pule puthi 

bad ki kam karkhana. 

11.  
Meghalaya Protection of 

Catchment Areas Act 1992 

Kane ka peit halor ka jingiada ia ki jaka pynlang 

um bad rukom sumar ia ki bad halor kino kino 

ki kam kiba iadei bad kane.  

12.  
The Water (Prevention and 

Control of Pollution) Act 1974 

Kane ka ain ka iada na ka jingpynjaboh ia ki um 

ki wah bad ka thaw ia ki lad ki lynti halor 

kumno ban pynbha biang ia ki.  

13.  
The KHADC (Protection and 

Promotion of Khasi Traditional 

Medicine) Act, 2011  

Ka pynskhem ia ki ain ha kaba iadei bad ka 

jingiada bad jingpynsaphriang ia ki rukom 

sumar khasi. 

14.  
The Scheduled Tribes and 

Other Traditional Forest 

Dwellers (Recognition of 

Forest Rights) Act, 2006 

 

Ka peit halor ka rukom pyndonkam ia ki khlaw 

ki btap jong ki riewlum (Scheduled Tribe) kiba 

la longtrai ia kine ki khlaw ym duna ia ka 3 

pateng briew lane kiba la 75 snem, kaba don ka 

jingheh kaba long 4 hektar. Kine ki hok ki long 

kiba lah ba ai pateng tangba ym lah ban ai sha 

kiwei ki briew ki ba khlem ithuh da ka sorkar. 

15.  Joint Forest Management 

Guidelines  1990 and 2002  

Kane ka pynshlur ia ki briew ba kin ia shim 

bynta ban pynbha bad sumar biang ia ki khlaw 

kiba lah sinew. 

 

 

  



17 
 

 Lynnong 2: Ka Rukom Wadbniah  

Ka rukom khmih bniah bad pynshongdor ia ki jingktah ha ka imlang sahlang (SIA 

process) ka long lyngba ka jingshimbynta lang jong kiba don bynta khnang ban pynwandur ia ka 

rukom wad bniah. Lah dep ruh ban peitbniah ia ki mat kiba lah ban wanrah ia ki jingeh jong 

baroh ki nongshong shnong ki ban shah ktah, bad kumjuh ruh lah ai jingmut ban pyndonkam ha 

ka rukom kaba dei ia ki jingmyntoi kiba mih na kane ka projek. La pynrung lang ha ka SIMP ia 

ki jingwadbniah bad ki jingtip ba lah ioh na ka jingiapylliew jingmut lang khnang ban wanrah ia 

ka kam kaba shai bad khuid.  

Ka kynhun SIAU ka kynthup ia kine harum: 

 Kong Naphisha Kharkongor  - Programme Associate (Research) 

 Kong Beautiqueen Shylla  - Programme Associate (Research) 

 Bah  Spainlang Lyngdoh  - Programme Associate  

 Kong Biloris Malngiang  - Programme Associate 

Ka Jingthmu jong ka Social Impact Assessment 

Ka rukom bishar bniah bad pynshongdor halor ki jingktah ha ka imlang sahlang (Social 

Impact Assessment process) ka sdang kum shi bynta na ka ain thymmai halor ka jingshim jaka 

kaba ki khot kyrteng The Right to Fair Compensation, Transparency in Land Acquisition 

Resettlement and Rehabilitation Act, 2013 jong ka Sorkar India kaba hap hapoh ka Section 2 

jong kane ka ain. Ka long ka ain kaba iarap ia ki briew bad kaba peitbniah ia ka hok jong ki da 

kaba khmih ia ki jingktah ba lah ban pynduh noh ia ki jaka jong ki briew, kaba bishar bniah bad 

kaba peit ia ka bha ka miat jong ki paidbah, ia ka roi ka par ha ka imlang sahlang, ia ka long 

briew man briew, ia ka jinglong shngain, ia ki jingsngew jong ki briew bad kumjuh ruh ki 

jingktah ia ki jingtei kiba don hajan ka jaka jong ka projek ba thmu ban pyntreikam da ka Sorkar; 

kane ka long ym tang ha kaba ia dei bad ka mariang hynrei kumjuh ruh ha kaba ia dei bad ka 

imlang sahlang.  

Shuwa ia kane, ka rukom shim jaka katkum ka ain barim ka long katkum ka mon jong ka 

tnad ba pyntreikam. Kane ka pynshong nongrim ia ka jingdonhok jong ka Sorkar ban shim kano 

kano ka jaka jong ki riew shimet na ka bynta ban pyndonkam paidbah. Katkum ka ain barim lah 

ban shim ia kano kano ka jaka ban pyndonkam kumba ka thmu khlem da pyrkhat ba kane ka 

jingshim jaka kan ktah ia ki briew kiba shong basah, ia kito kiba pyndonkam, ia ka imlang 

sahlang ne ka synshar ka khaddar. Kumta kane ka jingshim jaka ba mynsuhuwa la pyndep khlem 

da khmih bniah la ka jingshim jaka na ka bynta kano kano ka projek kan wanlam jingeh ne ktah 

kumba lah kdew haneng. Hynrei ha ka 31 tarik u Nohprah 2014, u President ka ri India u pynmih 

ia ka hukum “ban pynurlong ia ar tylli ki jingthmu ba donkam na ka bynta ki nongrep bad  ha ka 

juh ka por ban pynbit pynbiang ia ki jingdonkam jong ki nongrep bad kumjuh ruh ban kyntiew ia 

ki jingdonkam jong ka ri baroh kawei.”  

Katkum ka ain, ka Sorkar Jylla ne Sorkar Kmie ka lah ban shim jaka lada ka projek ka 

long na ka bynta ka jingdonkam ki paidbah. Kine ki kynthup ia ki projek ba ia dei bad ka 

jingdonkam jong ka ri kum kito kiba ia dei bad ki Shipai, ki tnad iada ri; ki projek na ka bynta ki 

jingtei; ki projek na ka bynta ki longing ba shah ktah na ka projek; ki projek kiba ai ki lad 

jingiarap ban shna iing na ka bynta ki briew kiba duna ka kamai kajih; ki projek na ka bynta ka 

iing shong iing sah ia ki briew ba duk bad bym don jaka bad kito kiba shah pynjulor da ka mei 

mariang lane kiwei kiwei pat ki daw. Ka bynta ba nyngkong eh jong kane ka ain thymmai ka 

long ba  kane ka jingshim jaka kan long tang lada don ka jingmynjur kumba 70% na ki briew ki 

ban shah ktah na kane ka jingshim jaka na ka bynta ki kam shimet (Private companies) lane ki 

kam sorkar (Public Sector Undertakings). 

Kane ka ain thymmai halor ka jingshim jaka ka lah ai jingbit ban pynlong ia ka 

jingbisharbniah halor ki jingktah ia ka imlang sahlang (SIA)
7
 khnang ban tip kham bniah ia ki 

jingmyntoi bad jingduhnong jong ki briew kiba don bynta ha ka projek. La pynlong ia ka jinglum 

jingtip kaba kham bniah ha ki bynta bapher bapher halor kane ka phang. Kane la sdang da ka 

jingleit jurip nyngkong eh ia ka jaka khnang ban khmih thuh ia kane ka jaka jong ka projek bad 

ban iarap ban thaw ia ka Term Of Reference (TOR) halor ka projek. Hadien kane, lyngba ka 

jingiarap ka tnad ba dei peit ia kane, ka kynhun SIA ka donkam ban kynduh ia ki briew ba don 

bynta ha kane ka projek kum ki ‘riew dkhot jong ka Dorbar Shnong bad kumjuh ruh ki trai jaka, 

ki nongshong shnong kiba lah ban shah ktah na kane ka jingshim jaka. Ha ka bynta kaba khatduh 

pat, ka long ban pynlong ia ka Jingpynsngew Paidbah ne ka public meeting da ka jingiadon lang 

ki nongialam na ka distrik, ki nongkitkam Shnong, ki trai jaka bad ki nongshong Shnong khnang 

                                                           
7
 Ka Bynta baar (2) jong ka RFCTLARR Act, 2013 bad ka Meghalaya Right to Fair Compensation and Transparency in 

Land Acquisition, Rehabilitation and Resettlement Rules, 2017 hapoh ka Lynnong II Bynta 3 

ban iohsngew shuh shuh ia ki jingeh ne jingbynniaw jong ki briew halor ka jingthmu ban shim 

jaka na ka bynta ka projek. 

Ka Nongrim jong kane ka Jingjuripbniah  

 Ka jingthmu jong ka Social Impact Assessment ka long ban peitbniah ia ki jingktah ha ka 

imlang sahlang kiba lah ban mih lane ki ban sa jia la ki long kiba sniew ne bha, bad ia kino kino 

ki jingeh kiba mih na kane ka projek. Ka jingthmu ba nyngkong eh ka long ban wanrah ia ka 

jinglong jingman jong ka mariang kaba ryntih bad kaba iaineh.  

Ka Rukom Jied ia ki Nongiashim Bynta  

 Ka rukom jied ia ki nong ia shim bynta ha kane ka projek ka long kaba hap ban wadbniah 

pateng na uwei u nongiashim bynta sha kiwei pat ki nongiashim bynta bad kumta ter ter 

(snowball method). Lah dep ban iakren bad i trai jaka, lyngba ki jingtip ba lah ioh na ka tnad 

Revenue jong ka ophis u Deputy Commissioner, Ri Bhoi Distrik. La ioh jingtip shaphang u 

nongpyndonkam ia ka jaka ynda lah dep ban ia kren bad i trai jaka.  

Ka Rukom lum ia ki Jingtip 

La wad bad lum lang ia ki jingtip na ki jingthoh kiba don ha ki kot ki sla, na ki artikle, na 

ki kaiphod bad na ki kot khanasamari (census) ha kaba iadei bad kane ka projek. Lyngba kine ki 

jingthoh, ka kynhun wadbniah ka la lah ban ngam jylliew halor ka thymmei jong ka projek bad 

na kine la lah ban lum ia ki kynhun ba don bynta ha kane ka projek bad kumjuh ruh ban thaw ia 

ki jingkylli.  Ia kine baroh lah leh khnang ban: 

1. Sngewthuh ia ki jingeh bad jingmyntoi kiba mih na kane ka projek. Kane kan: 

a. Pynpaw ia baroh ki kyrteng jong ki briew kiba don bynta lang ha kane projek kiba 

kynthup naduh ki trai jaka, ki nongpyndonkam ia ka jaka, ki nongkit kam shnong bad ka 

pynpaw ruh ia ka jinglong jingman jong ki baroh. 

b. Ynda la dep ban lum ia ki kyrteng jong kine ki briew, la pynlong ka jingiaphylliew 

jingmut bad ki, khnang ban sngewthuh shai ia ki jingktah, ki jingdonkam bad ki 

jingmyntoi kiba mih na kane ka projek. 

2. Ka kynhun MIG-SIAU ka ialeh ban wad ia ki jingeh bad jingmyntoi kiba lah ban mih na kane 

ka projek. Kane ka kynthup ia ka jingwad lypa ia ki jingktah bad ka jingwadbniah halor kine 

ki jingktah kiba lah ban wanrah jingeh ne jingmyntoi ia ki nongshong shnong. 

Khnang ban pynlong ia kane ka jingjurip bniah, ka kynhun SIAU ka lah sdang ban lum ia 

ki jingtip kiba nyngkong eh. Ia kine ki jingtip lah lum lang lyngba ki jingkylli ba don ki jubab 

‘hooid’ ne ‘em’. La pynlong ruh ia ka jingia kylli jingkylli (Key Informant Interviews) kaba 

khambniah bad ki Rangbah Shnong lem bad ki dkhot jong ka dorbar shnong. Lah ioh ban ia kren 

ruh bad ki nongmihkhmat na ki Raid, La pynlong ruh ia ka jingkylli jingiaphylliew jingmut lang 

(Focus group discussions) bad kylli jingkylli (KII) bad ki trai jaka kumjuh ruh bad ki briew ba 

pyndonkam ia ka jaka.  

Ka Jingkdew ia ka por ba lah pynlong ia ka Jingiaphylliew Jingmut  

Ka kynhun Social Impact Assessment Unit ka lah dep ban pynlong katto katne ki 

jingiakylli jingkylli (KII), ki jingphylliew jingmut lang bad ka Dorbar shnong kumjuh ruh bad ki 

trai jaka bad katto katne ki briew ba pyndonkam ia ka jaka ha ki por ba lah buh. Ki por ba lah 

pynlong ia ka jingiasyllok ki long kumne harum.  

Table 2 Ki tarik ba lah buh ban jurip 

 

Ka Rukom Jurip Ka tarik 

Ka Jngjurip Nyngkong 27.06.2019 

Ka jingiakren bad u rangbah shnong 27.06.2019 

Ka jingiakren bad ki trai jaka 27.06.2019 

Ka jingiakren bad ki nongpyndonkam ia ka jaka 14.08.2019 

Ka jingiaphylliew jingmut bad ki nongshong shnong 17.08.2019 

Ka Jingpynsngew Paidbah 04.10.2019 

Ka Jingpyniakhlad bad Pynbeit Ryntih ia ki Jingtip  

Ia ki jingtip ba lah ioh ha ka por ba jurip bniah na ka bynta kane ka projek, la dep ban 

pynbeit ryntih bad pyniakhlad da kaba pyndonkam da ka Microsoft Excel. Ki jingtip kiba ngi ioh 

na ki jingiakylli jingkylli bad ki briew lah pynshai khnang ban sngewthuh kham bniah ia ki 

jingktah kiba mih na kane ka projek bad kumjuh ruh ban pynwandur ia ki lad jingiarap ha kaba 

iadei bad ka projek.  

Lynnong 3: Ka Jingjurip bad Jingiasyllok 

Shaphang ka Shnong ban shah ktah 

Ka shnong Umtrew ka hap hapoh ka jingpeit jong ka Umsning Community and Rural 

Development Blok ha Ri-Bhoi Distrik. Kane ka shnong ka jngai kumba 36.4 km na ka nongbah 

jong ka distrik, ka Nongpoh. Ka shnong ka don saw tylli ki dong bad kita ki dei ka Dongpdeng, 

Umlaren, Dongsohphan bad Dongkhlaw. Baroh ka jaka ba thmu ban shim la long trai da i Kong 

M. Swer bad ka heh haduh kumba 7.9011822171 akar. Ka jaka ba thmu ban shim ka dei kaba 

don ka pynthor kba bad ka jaka rep bad kumjuh ruh ka jaka khlaw.  

Table 3 Ki jingtei bad jingpyndonkam paidbah kiba don ha ka shnong Umtrew bad ka jingiohi lypa ia ki jingktah halor kane 

Sl.no 
Ki jingtei/jingpyndonkam paidbah Tylli Jingbatai ioh don ki 

jingktah 

1.  Ki jaka pule 3 Ym don 

2.  Anganwadi center 1 Ym don 

3.  Self-help groups Ym don - 

4.  Public Distribution Centre 1 Ym don 

5.  
Public Health Centre/ Community health 

Centre/ Urban Health Centre 

1 Ym don 

6.  Dorbar Hall 1 Ym don 

7.  Library/jaka pyllang kot Ym don - 

8.  Seng Samla Ym don - 

9.  Iingmane 4 Ym don 

10.  Jingioh um PHE Don Ym don 

11.  Jingioh pung um shnong 1 Yes 

12.  Surok (siang rong bad tang da ka khyndew) 8 Ym don 

13.  Ka leit ka wan Don Ym don 

14.  Khlaw shnong  Don - 

15.  Jaka tep/ thang briew 2 Ym don 

16.  Madan ialehkai 1 Ym don 

17.  Ka iew Ym don - 

18.  NGOs Ym don  

19.  Bank Ym don  

20.  Jaka ap bus 2 Ym don 

21.  Kiwei Ym don  
Tyllong: Na ka jingjurip ba lah pynlong da ka kynhun SIA 

Ka jingkdew haneng ka dei kaba lah ioh ha ka por ba iasyllok bad u Rangbah shnong 

jong ka shnong Umtrew.  Ka pyni ia ka jingdon ki jingtei bad ki jingpyndonkam paidbah ha ka 

shnong Umtrew bad kumjuh ruh ia ki jingktah ba lah iohi lypa halor kine. Lah ban ong hangne 

ba ka jingthmu ban shim jaka ban shna ia ka State Zoo ha ka shnong Umtrew kan ym ktah ne 

wanrah jingeh ia ki jingtei bad jingpyndonkam paidbah kiba don ha ka shnong Umtrew, hynrei 

lah khmih lynti ba ka jingwan jong kane ka projek kan pynbha shuh shuh ia ki lynti bad surok 

shnong. 

Ki Jingiasyllok 

Ka Jingiaphylliew jingmut khambniah bad ki nonkitkam shnong 

 Ia ka jingiaphylliew jingmut bad u Rangbah shnong ryngkat bad u Assisstant secretary 

jong ka shnong Umtrew la pynlong ha ka 27 tarik u Jylliew 2019 na ka bynta ka jingthmu ban 

shim jaka shuh ban tei ia ka Zoo ha ka Jylla Meghalaya hapoh ka shnong Umtrew. Ha ka por ba 

pynlong ka jingiakynduh bad u Rangbah shnong, la sngewthuh ba kane ka jaka ba thmu ban 

shim ka don ha khappud bad ka shnong Mawkhan bad ka shnong Mawpdeng. U Rangbah shnong 

u la ong ba ka shnong Umtrew kam don kano kano ka jing ujor pyrshah ia kane ka projek. U la 

pynpaw shuh shuh ba ka jingwan jong kane ka projek ka long pynban ka jingkyrkhu ia ka 

shnong hi baroh kawei bad kan long kum ka lad ioh kam ioh jam na ka bynta ka shnong hi baroh 

kawei.  

Dur 3: Ka jingiakren bad u Rangbah shnong 

U la batai ruh ba ym don kino kino ki jingtei ki ban shah ktah ne shah pynduh na kane ka 

projek. Ka don kawei ka surok shnong kaba poi sha kane ka jaka, kane ka surok kan sa shah 

ktah, hynrei na la liang u rangbah shnong u la iohi ba kan don ka jingmyntoi ka ban sa mih 

namar ba kane ka surok kumba ka long mynta ka dei ka surok kaba sniew. 

Ka don ruh kawei ka wah kaba tuid narud ka pyntha kba. Ha kane ka wah, ka don ka 

jingker kynroh ha wah kaba iada ia ki jaka kiba don hajan na ka jingshlei um. Kane ka wah ka 

dei kaba ju ai um ia ki pyntha kba kiba don ha shi lynter kane ka wah. Ka um na kane ka wah la 

ju pyndonkam na ka bynta ki pynthor bad kumjuh ruh na ka bynta ki jingdonkam haing ha sem. 

U la ong ruh ba don lai tylli ki tyllong um ki ban shah ktah ha kane ka jaka kaba thmu ban shim 

kiba ai um sha ka Dongpdeng bad Umlaren kiba dei ki dong hapoh ka shnong Umtrew. Kane kan 

ktah ia ka shnong Umtrew hi namar wat la ki don tang kumba hapoh shispah tylli ki longing na 

kine ki ar dong hynrei ki pyndonkam ia ka um kaba mih na kine ki tyllong. Ka don ruh kawei ka 

wah rit kaba ju khot ka Wah Umtrew, ka ban sa shah ktah na kane ka jingshim jaka namar ka 

don mar jan bad kane ka jaka ba thmu ban shim. Ka jingbret khyndew kulmar ka lah ban ktah ia 

kane ka wah bad kan wanrah jingeh ruh ia ka shnong namar ba ki nongshong shnong ki ju 

pyndonkam ia kane ka wah ban sum ban sait bad kumjuh ban ai um sha ki pynthor. U la pynpaw 

ruh ba donkam ban peit ia ka jingkhuid jingsuba hapoh kane ka Zoo ne jaka ri mrad khnang ba 

kan ym don ka jingktah ia ka mariang bad ia ki jaka kiba marjan. Dei ban don ruh ka jaka bret 

niut kaba biang ha ka por ba pyntrei ia kane ka Zoo.  

Dur 4 : Ka jaka ba thmu ban shim 

 

Ka Jingiaphylliew Jingmut bad ki trai jaka  

Table 4: Ka jingiakren bad ki trai jaka 

Sl.no Shaphang ki trai khyndew/ nongpyndonkam ia ka jaka 

1.  Kyrteng Trai jaka Kong Mionty Swer  

2.  Kynthei/Shynrang Kynthei 

3.  Ka Rta  72 snem 

4.  Ka kam Lah shongthait na ka kam sorkar 

5.  Kyrdan Pule Class X 

6.  Jingioh ha ka shisnem  80,000 tyngka  ha ka shisnem 

7.  Ki nongiashimbynta kiba 

hap ka Scheduled Tribe ne 

Scheduled Caste?  

Scheduled Tribe 

8.  Ka niam   Kristan  

9.  Ka jingdon ki dkhot ha ka 

longing  

4 

Ka jingbatai  ia ki dkhot ka 

iing  

Dkhot 

Longiing 1 

Dkhot Longiing 

2 

Dkhot 

Longiing 3 

a.  Ka jingiadei 

(Relationship) 

Khun Shynrang Khun kynthei Khun kynthei 

b. Kynthei/ Shynrang Shynrang Kynthei Kynthei 

c. Ka rta 42 40 38 

d. Ka Jingtrei  Kam lajong Ba treikam Ba treikam 

e. Lah shong kha ne em?  Hooid Em Em  

f. Ba duna dkhot met 

(Hooid/Em) 

Em Em  Em  

10.  Ki ba pyndonkam ia ka jaka, 

lada don? 

 

Hooid, don iwei i ba pyndonkam kumba 2  akar 

(tam ne duna) ban rep ban riang baroh  shisnem 

khlem ai bai wai, hynrei i ai ia ki mar rep kiba mih 

na kane ka jaka kum ki jhur ki jhep, ki kba sha ki 

trai jaka.  

11.  Ka jingbatai shaphang ka 

jaka 

 

 Ka jaka ba dei ban shim ka bun ka jaka khlaw bad 

kumba shipawa na kane ka jaka la pyndonkam ban 

thung kba bad ban thung jhur. Ki don ruh 3 tylli ki 

umpohliew kiba pyndonkam ban tan um sha ki jaka 

rep bad kumjuh ruh ban pyndonkam haing hasem.  

12.  Ki jaka shawei pat 

 

Ym don 

 

Ka Jingpynshongdor ia ki jingdon jingem kiba lah ban shah ktah na kane ka jingthmu ban 

shim jaka 

Kane ka jaka ba thmu ban shim ka kham bun ka jaka khlaw kaba don shibun ki dieng 

iaw, ki dieng bah bad ki dieng soh kiba ju mih ha kane ka thain. Palat 2 akar eiei na kane ka jaka 

ba thmu ban shim la pyndonkam da u nongpyndonkam ia kane ka jaka ban rep ia u kba, bad 

kiwei kiwei ki jait jhur kat kum ki aiom na ka bynta ban bam ialade shimet. 

Ki don 3 tylli ki umpohliew ha kane ka jaka ba thmu ban shim kiba ju pyndonkam na ka 

bynta ki pynthor kumjuh ruh la ju pyndonkam da ki longing jong kane ka shnong ban tan um 

bam um dih da ki pipe plastik (PVC pipe) sha ki iing jong ki.  

Ka jingpynshong dor ia ki jingtei ki ba lah ban shah ktah kiba don ha ka jaka ba thmu ban 

shim 

Ym don kino kino ki jingtei kum ka jingden um (check dam), ki lynti iaidkjat, ki surok ba 

lah siang rong, ki post light, ki tanky um, ki nala, ki nur um ba shna da ka dewbilat, ki sem buh 

tiar, ki sem mrad, ki painkhana, ki kynroh, ki pung um shnong, ki kor um bad kiwei kiwei kim 

don ha kane ka jaka ba thmu ban shim. Hynrei watla katta ruh, don kawei ka kynroh ka ba long 

kum u pud hapdeng ka jaka i Kong M. Swer bad kiwei. 

Ka jingpynshong dor ia ka niam, ka rukom im tynrai bad ki jaka mynbarim kiba lah ban 

shah ktah: 

Ym don kino kino ki jaka leh niam leh rukom ki ba don ha ka jaka ba thmu ban shim. 

Ka jingshah ktah ia ka ioh ka kot bad ka rukom im jong ki nongshong shnong. 

Ym don jingmih eiei na kane ka jaka ba thmu ban shim. Kat haduh mynta, ia kane ka jaka 

rep la pyndonkam na ka jingdonkam ialade ban bsa bam. Hynrei, hadien ba la shim jaka, ki trai 

jaka bad ki ba pyndonkam ia ka jaka ki hap ban thied ia u khaw bad ki jhur ki jhep na iew bad 

kane ka lah ban ktah ia ka ioh ka kot ha ka iing ka sem. 

Ha ka por ba mynshwa ki dieng sawdong la die ban kyntiew shuh shuh ia ka ioh ka kot. 

Hynrei hadien ba la shim noh ia ka jaka, ym ju don ba pom shuh ia ki dieng kiba don ha kata ka 

jaka bad kane ka la nang pynbun ia ka jing tuh dieng ha kane ka jaka. Kumta, la ai jing mut ba 

kane ka jingshim jaka kan iada na kane jingshah tuh ki dieng ki siej ha kane ka jaka. 

Ka jing shah ktah ia ka rukom pyndonkam ia ka jaka 

U nong pyndonkam jaka kin sa shah ktah na kane jingshim jaka namar ba kim lah shuh 

ban rep ban riang ha kane ka jaka. Hynrei, u don ka lad kamai shawei pat lyngba ka jingbylla 

sngi. 

Ka longiing kiba ju pyndonkam ia ka wahduid na ka bynta ha ing ha sem ki lah ban shah 

ktah lada kane ka tyllong um ka duh noh bad kin ym lah shuh ban pyndokam ha ka ban rep ban 

riang bad ha ing ha sem ruh kumjuh.  

Ki jingktah ba bha ba lah ban ioh na kane ka jingthmu ban shim jaka:  

 Kane ka jingshim jaka ban iarap ban pynneh pynsah bad iada ia ki jingthaw baroh kiba 

don ha kane ka jaka.  

 Kane ka jingshim jaka kan iarap ia ki nongshong shnong jong kane ka jylla kin nym 

donkam shuh ban leit shabar ban ioh khmih ia ki jait mrad bad jingitynnad ka mariang 

haba lah don ia ka zoo la ka jong.  

 Ka jingtei ia kane ka jaka ri mrad ruh kan wanrah ia ki lad ioh kami oh jam ia ki briew 

jong kine ki shnong ba marjan.   

Ki jingktah ba lah ban pynduh jing myntoi na ka jingthmu ban shim jaka: 

 U nong rep kin duh noh ban pyndonkam ia ka jaka. 

 Ka jingpynslem ban tei ia ka projek, ka pynduh nong ia ki trai jaka bad ia ki nong 

pyndokam ia ka jaka namar ba kin ym lah shuh ban pyndon kam iaka jaka jong ki kat 

kum ka jing don kam jong ki. 

 Ki don ka jingsngew sheptieng ioh don ka jingden um bad jingduna um ynda lah shim ia 

kane ka jaka, kaba lah ban ktah ia ka jingioh um ki jaka rep kiba ba marjan. 

Ki jingangnud bad ki jingthrang na ka jing wan kane ka projek: 

 Ban pyntikna ba ka rukom siew baroh ka dei ban long ka ba shai bad kaba khuid bad 

kumjuh ruh dei ban siew kat kum ka por ba la buh. 

 La kyrpad ruh ban ai jing tip lypa ban ioh ot bad lum ia ki jingthung kiba la thung ha ki 

jaka rep. 

 La kyrpad ruh ban shna ia ka kynroh kaba biang na ka bynta ka jing shngain jong kane ka 

jaka. 

Dur 5: Ka jingiakren bad ki trai jaka 

Ka Jingiaphylliew Jimgmut khambniah bad ki nongpyndonkam jaka 

La pynlong ka jing ia syllok ha ka 14 tarik u Nailar 2019 bad u bah Synsharbha 

Kharkrang uba dei u nongpyndonkam ia ka jaka, ha ing dorbar hall jong ka shnong Umtrew. U 

Bah Kharkhrang u dei u nongrep uba rep ha ka jaka jong i kong M. Swer. U bah Kharkhrang u 

dei u bym don jaka lajong bad u shu shim wai ia ki jaka ban rep ban riang. Don ki por ba u shu 

bylla sngi na bynta ban bsa bam ha ing ha sem. U don 5 ngut kiba shong ba sah ha iing jong u, 

kiba kynthup ia ka lok bad 3 ngut ki khun. Ym don tymmen kiba sah lang bad u hynrei i don iwei 

i khun jong u iba hap hapoh 14 snem ka rta. Nalor kane ka jaka, u bah Kharkhrang u rep ruh ha 

ka jaka kaba don marjan kaba long trai da u bah  A. Swer bad u Bah Kharkrang u shong u sah ha 

ka jaka kaba u shim wai na i kong Wahlang.  

 
Table 5: Ka Jingpynshongdor ia baroh ki jingktah ha kane ka jaka 

Kyrteng u 

nongpyndon

kam jaka 

 Ka jing long 

trai 

 

Ka rukom 

pyndonkam 

ia ka jaka 

 Ka jing 

heh ka jaka 

rep 

 

Ki mar rep 

kiba mih 

na ka jaka  

 

Ka jing ioh na 

ka jaka ha ka 

shi snem 

 

S. 

Kharkrang 

Nong 

pyndonkam 

jaka 

 

Ban rep ban 

riang  

Kham bun 

na ka shi 

akar 

 

 kba  

 ki jhur 

10,000 Tyngka 

U bah Kharkrang u thung kba ha ka por lyiur bad u thung jhur ha ka por tlang. Na kane 

ka pyntha kba u lah ioh haduh 15 byrni u khaw manla u snem. U pyndonkam ia u kba ban bam 

ha ing bad u ai khyndiat kumba 1quintal sha ki trai jaka. Na u jhur pat, u ioh kumba 10000 

tyngka manla u snem. Na kawei pat ka pyntha kba u ioh tang kumba 2-3 byrni u kba manla u 

snem. Namarkata kane ka jaka ba thmu ban shim ka pynioh kham bun u kba ia u bah Kharkrang. 

Ym don iing shong lane dukan ha ka jaka ba thmu ban shim. Ym don kano kano ka sem 

ri jingri ha kane ka jaka. U bah Kharhrang u la thaw ki nur um ban pynwan um sha pynthor kba 

jong u. Kine ki nur um ki donkam ban pynbha man u snem. Ka don ruh kawei ka check dam ba 

la shna da u bah Kharkrang. Don ruh 3 tylli ki umpohliew bad kine ki umpohliew ki bsa um sha 

2 tylli ki dong jong ka shnong Umtrew kata ka dong Umlaren bad Dongpdeng. Ki don bun ki 

pipe um ki ba sam um sha kine ki dong. Ka wah Umtrew ka tuid narud jong kane ka jaka ba 

thmu ban shim bad ba la dep ban ker kynroh. Ki don shibun tylli ki dieng ha kane ka jaka ba 

thmu ban shim. 

Dur 6: Ka jingiakren bad u nongpyndonkam jaka 

 

Na ka bynta u bah S.Kharkrang uba pyndonkam ia kane ka jaka, ka jingduh noh ia kane 

ka jaka kan ktah shibun namar u shaniah na ka pyntha kba ha kane ka jaka ban ioh bsa bam ha 

iing.  Na kane ka jaka u lah ioh ruh ban kamai pisa katto katne da kaba die ia ki jhur ki ba mih na 

kane ka jaka. Ka ing jong u baroh ka shaniah ha kane ka jaka na ka bynta ka ioh ka kot. Namar 

ba um don jaka shawei pat ban rep ban riang, kumta ka jingduh noh jong u ia kane ka jaka kan 

ktah shibun ia ka ioh ka kot bad ia ka jingioh bam ioh dih jong u.  

U bah Kharkrang u don ka jingangnud ba hadien ba la pyntrei ia ka Zoo, un lah ban 

pynioh kam ia u lane ia i wei na ki dkhot ka iing jong u. 

Ka Jingiasyllok bad ki nongshong shnong   

 La pynlong ia ka jingiaphylliew jingmut bad katto katne ki dkhot ka shnong Umtrew ha 

ka 17 tarik Nailar 2019 kaba la pynlong ha ka community hall barim ka shnong Umtrew. Ki 

nongshimbynta ha kane ka jingiaphylliew jingmut baroh ki don haduh 41 ngut. La pynlong ia ka 

jingiaphylliew jingmut da ka kynhun SIA kaba la buh jing kylli ha kaba iadei bad ka jingthmu 

ban shim ia kane ka jaka jaka, ka rukom pyndonkam ia ka jaka, ka jinglah ban pyndonkam ia ka 

jaka bad kumjuh ruh ha kaba iadei bad ki jingeh ne ki jingkhmih lynti jong ki nongshong shnong 

ha kaba iadei bad ka jingtei ia ka zoo.  

 Ki dkhot kiba shim bynta ki ong ba don tang u wei u ba pyndonkam ia ka jaka jong i 

kong M.Swer ban rep ban riang. Hynrei ki shnong ki ju thoh dieng bad tam dieng iap na baroh 

sawdong kane ka jaka ba don dieng. Ki don 3 tylli ki tyllong um ha kane ka jaka kiba la 

pyndonkam da ar tylli ki dong jong ka shnong. La pynpaw ruh ha kane ka sngi, ba ka lah don ka 

jingmynjur kaba la ia soi soskular ha ryngkat ka jingbuh kyndon hapdeng ka Dorbar shnong bad 

ka Forest Dept. jong ka sorkar Meghalaya na ka bynta ban sumar ia ka shnong bad ka imlang 

sahlang na kano kano ka jingshah ktah.
8
 

  I wei i nongshim bynta i la ai jingmut ba donkam ban don ka jingmynjur ban ia soi lang 

hapdeng ka tnad bad dei peit, ki kontraktor bad ka shnong khnang ban lah ban bujli ia kiei kiei ki 

ba la duhnoh ne ki ba la shah pynjulor ha ka por ba pyntrei ia kane ka projek. 

Ha kaba iadei bad ki tyllong um kiba don ha ka jaka ba thmu ban shim bad kiba don hajan jong 

kane ka jaka, kawei na ki jingkhuslai kiba ki riew dkhot jong ka shnong ki lah pynpaw ka long 

halor ka jingduhnoh ban pyndonkam ia kine ki lai tylli ki tyllong um kiba don ha kane ka jaka. 

Namar ba kane ka zoo kan don kham halor lum, kumta uwei na ki riew dkhot jong ka shnong u 

lah pynpaw ba kan don ka jingtuid jaboh kiba mih na kane ka zoo bad lada ym shim khia ban 

iada ia kane, ki bor pyniaid jong kane ka zoo ki dei ban shim ka jingkitkhlieh ia kiei kiei ki ban 

sa jia hadien. Ka don ruh ka jingsngewkhia halor ka jingshah pynjaboh ka wah Umtrew ha ka por 

ba pyntrei ia kane ka projek, khamtam na ka jingbret pathar ia ka khyndew ha ka por ba shna ia 

ka projek, bad na ka jingtuid jaboh na sem jong ki mrad. Ki sheptieng ba ioh kan wanlam shibun 

ki jait jingpang bad kan pynjaboh ia ka um bad ki briew kin ym lah shuh ban pyndonkam man la 

ka sngi. Ha ka agreement ba la pynpaw haneng, ka don ka jingmynjur ban buh ia ki jingjiar um 

(filter) hajan ka wah Umtrew ban pynlang ia ki jaboh ba mih na ka Zoo.  

 

                                                           
8
 Jingbsuhlang 2 

Dur 7 : Ka Jingiasyllok bad ki nongshong shnong jong ka shnong Umtrew  

 

Ki dkhot jong ka shnong kiba ia don ryngkat ha kane ka jingialang ki lah mynjur ba kane 

ka Zoo kan ai ka jingshakri kaba pura ban sumar bad ban pynneh pynsah ia ki bunjait ki jait 

mrad, hynrei ki don ka sngew sheptieng ba ioh ki mrad kin wan rung sha ki shnong ba sah briew. 

Kumta, ki la kyrpad ban pyllait ia ka jaka hapdeng (buffer area) ka ban kham pynjngai ia ki 

kynroh hapdeng ka jaka ri mrad bad ka jaka ba shong ki briew. 

 Ha kaba iadei bad ka jingiohkam, ki dkhot jong ka shnong ki ong ba lah don ka 

jingiamynjur  ba la buh khnang ban ban peit bad ban khmih ia ka jingioh kam ki nongshong 

shnong kiba lah ban trei ha kane ka zoo. Nalor kane, ki dkhot jong ka shnong ki la ong ruh ba ha 

ka por ba dang shna ia ka zoo, dei ban ai kam ia jam ia ki nongshnong shnong. Ha kane ka 

jingialang la pynpaw ruh ba la da long kaba lah, ban shna ia ki shopping complex lane ki dukan 

khnang ba ki riew kynthei na kane ka shnong kin lah ban plie dukan rit ban die jingdie ne kiwei 

kiwei ki jingdie ia ki nongjngohkai ba wan sha kane ka zoo.  

Ha ka ba iadei bad ka jingtei jong ka zoo, ki ong ba dei ban don ki jaka ieng kali bad ki 

jaka leit shabar kiba biang na ka bynta ki nongjngohkai pyrthei. Ia kine ki painkhana dei ban buh 

ha man la ki jaka jong ka shnong na ka bynta kito ki kali ki bym ioh shuh ban ieng ha parking 

namar ba ki nongniah kali ki lah ban pynjakhlia ia ka mariang lada yn don kum kine ki 

painkhana.  Ha kane ka liang, ki la ban shuh shuh ba ka jingkhuid jingsuba ka long kaba donkam 

bha ha ka shnong ka thaw. Ka jingkiew ka kam jngohkai pyrthei kan wanrah ka bun ki niut kiba 

lah ban bret pathar da ki briew ba wan jngoh ia ka zoo, kumta ki la ai jingmut ba dei ban buh ia 

ka committee ka ban peit ban khmih ia kane ka kam bad ki la kyrpad ia ka sorkar ba kan ia trei 

lang bad ka shnong bad ban ai ka jingiarap kaba biang halor kane. 

Ki dkhot ka shnong ki iohi ba ka jingwan kane ka zoo ka long ka lad na ka bynta ka 

shnong jong ki ban ioh bynta ha ka tourist map jong ka jylla. Hynrei ki la kyrpad ban ai jingiarap 

khnang ba ki nongshong shnong kin ioh jingmyntoi na kane. Ban pyntip lypa ia ki kam kiba lait 

khnang ban iarap ia ki samla ban pynkhreh bad ban pyntbit na ka bynta ka kam.   

Lynnong 4: Ki Jingktah kiba lah iohi lypa  

Kine harum ki long ki jingktah kiba lah iohi lypa kiban sa jia na ka jingthmu ban shim 

jaka biang ha ka shnong Umtrew na ka bynta ban shna ia ka State Zoo. 

Ki Jingktah ha kaba iadei bad ka jingpyndonkam ia ka jaka 

 Ka jingthmu ban shim jaka biang kan ktah ia ka jingioh pyndonkam jong ki briew 

ia ka khyndew ha kane ka jaka. U nongpyndonkam ia kane ka jaka un ym lah shuh ban trei ban 

ktah hangne ynda lah sdang ban shna ia ka projek. 

Ki Jingktah ia ka ioh ka kot, ka kamai kajih bad ia ki khyllung khynnah, ki kynthei bad ki 

tymmen ki kro 

Ka jaka ba thmu ban shim ka dei kaba don ka jaka rep, kumta ka jingduhnoh ia kane ka 

jaka kan don ka jingduhnong kaba khraw ia u briew uba pyndonkam ia kane ka jaka. U 

nongpyndonkam ia ka jaka u ioh ban kamai kumba Shiphew hajar tyngka ha ka shi snem na ka 

jingdie ia ki jhur kiba u lah thung ha kane ka jaka.  

Ka Jingktah ia ka bam ka dih  

Kumba u nongpyndonkam ia kane ka jaka u ioh kham bun u kba na kane ka jaka (kumba 

15 byrni ei ei), kumta ka jingduhnoh ia kane ka jaka kan ktah shibun ia ka jingioh bam ioh dih 

jong u briew ba pyndonkam ia kane ka jaka.  

Ka Jingktah ia ki Jingtei 

Yn ym don jingktah ia kino kino ki jingtei na kane ka jingthmu ban shim jaka biang. 

Hynrei, ka nur um kaba ai um ia ka pynthor kba kaba lah shna da une u briew uba pyndonkam ia 

ka jaka kan sa shah ktah lut baroh.  

Ka Jingktah ia ka rukom im jong ki briew 

Ki don ki jingsngewsyier ioh ba ka rukom im jong ito ki briew kiba pyndonkam ia kane 

ka jaka kan hiar noh na ka jingbymlah shuh ban pyndonkam ia kane ka jaka.   

Ka Jingktah ia ki spah mariang 

Hadien ba lah shim noh ia ka jaka, ki nongshong shnong kin ym lah shuh ban leit tam 

dieng iap na kane ka jaka. Watla ki don ki dieng iap ha kiwei pat ki jaka khlaw, hynrei kane kan 

kham shim por ia ki nongshong shnong namar ba kane ka jaka khlaw kaba thymmai ka kham 

jngai.  

Ki dieng ki siej kiba don ha kane ka jaka kin sa shah ktah ha ka por ba tei ia ka projek. 

Watla katta ruh, namar ba ka dei ka Zoo, kumta ki nongshong shnong ki lah khmih lynti ba ka 

jingjyrngam jong kane ka jaka kan neh kumjuh.  Ki tyllong um kiba don hajan kane ka jaka kin 

sa shah ktah ha ka por ba shna ia ka projek. Hynrei, lyngba ka jingdon ki lad jingiada kiba biang, 

yn lah ban iada ia kine ki tyllong um. Ki umpohliew ki long kiba donkam ban iada namar ba ka 

jingshna ia ka zoo ka lah ban pynrit ia ka um ne pynkylla thymmai noh ia ka lynti iaid jong kane 

ka tyllong um. 9 

Ka jingktah ia ki jingtei ba lah don lypa 

Kan ym don jingktah ia kino kino ki jingtei.  

Ka jingktah ia ka bording, ka rukom sam um, ki surok, ka jingkhuid jingsuba bad ka rukom 

bret niut. 

Ka lah ban don jingmyntoi ia ka surok shnong kaba poi sha ka shnong Umtrew namar ba 

kan sa donkam ban shna ia ka surok kaba leit sha kane ka zoo. Ka jingsam um sha ar tylli ki 

dong hapoh kane ka shnong kin sa shah ktah lada ym buh ki lad jingiada shwa ban shim ia ka 

jaka. Kan wanrah jingeh ia kane ka shnong lada ym lah ban tehlakam ia ka jingbret niut pathar 

ha ka por ba pyntrei ia ka projek. Kumta dei ban hikai ia ki briew halor ka rukom bret niut bad 

kumno ban pynkylla ne saindur biang ia ki niut plastic ne kiwei pat kiba lah bret sha ki mar kiba 

donkam.  

 

                                                           
9
 (India Water Portal, 2019) 

Dur 8: Ka wah kaba don bad ka kynroh um 

 

Ka Jingktah ia ka koit ka khiah 

Katkum ka jingiakren bad ki ‘riew dkhot jong ka shnong, lah shem ba ki don ki 

jingsngew syier halor ka jingtuid ki jaboh kiba mih na ki mrad sha ka wah Umtrew bad kane ka 

lah ban wanrah jingpang namar ba ia kane ka wah lah pyndonkam da ki nongshong shnong. 

Shuh shuh ka um kaba tuid lyngba kane ka wah kan ym ktah tang ia ka shnong Umtrew hynrei 

kan ktah ruh ia ki shnong ba marjan kiba don kham sharum.   

Ka jingktah ia ka mariang 

Namar ba ka thong jong kane ka projek ka long ban iada bad ban pynneh pynsah ia ki jait 

mrad bapher bapher, kumta kan don ka jingmyntoi ia bun jait ki mrad kiba don ha ka jylla. 

Hynrei ha kajuh ka por, ka don ka jingsngew syier ba ka jingwanrah ia ki mrad kiba wan nabar 

jylla hapoh kane ka zoo kan wanrah jingma ia ki jait mrad kiba don ha kane ka thain.  

Table 6: Ka jingkhmih bniah ia ki jingktah ha ka imlang sahlang na ka jingthmu ban shim jaka biang na ka bynta ka State Zoo 

 Ki jait jingktah 

 Ba sniew  Ba bha  

Ka rep ka riang  Ka jingduhnoh ia ka jaka rep 

bad ka jingbsa bam 

Ym don 

Ka kamai kajih 

(Livelihood)  

 Ka jingduhnoh ia ka jingioh 

kamai da ki briew ba 

pyndonkam ia ka jaka  

 Ka lah ban don ka jingkiew 

sted ha ka ioh ka kot na ki lad 

kamai ha kaba iadei bad ka 

jingwan jong ka zoo, kum ka 

dukan sha, bad kiwei kiwei.  

Ki dieng ki siej  Ka jingduhnoh ia katto katne 

ki dieng 

 Namar ba ka dei na ka bynta 

ka zoo, kumta yn ym don 

kano kano ka jingpom dieng 

pathar. Bad lah khmih lynti 

ban don ka jaka kaba heh 

kaba lah buh kyrpang na ka 

bynta ki dieng ki siej. 

Ka um  Ka wah Umtrew ka lah ban 

shah pynjaboh ha ka por ba 

shna ia ka projek. 

 Ki umpohliew kiba don ha 

kane ka jaka ki lah ban shah 

pynjaboh ha ka por ba shna ia 

ka projek. 

 Ki tyllong um ki lah ban 

duhnoh namar ka jingshna ia 

kane ka projek. 

 Ynda lah pyntrei ia ka projek, 

ka wah Umtrew kan sa shah 

pynjaboh na ka jingtuid ki 

jaboh kiba mih na ki mrad 

kiba don ha zoo. 

Ym don 

Ki jingtei  Ym don kino kino ki jingtei 

ki ban shah ktah  

Ym don  

Ka jingsam 

bording 

 Ym don  Ka lah ban kham pynbha ia ka 

rukom sam bording ha kane 

ka shnong.  

 Ki lah ban buh ia ki street 

light khnang ban wanrah 

jingsngain ha kane ka jaka. 

Ka koit ka khiah  Ka jingtuid ki jaboh kiba mih 

na ki mrad sha ka wah 

Umtrew kan ktah ia ka koit 

ka khiah jong kiba briew kiba 

pyndonkam ia kane ka wah 

 Ym don 

Ki mrad  Ka jingpynneh pynsah ia ki 

mrad, kam dei ban pynthud ia 

ki jait mrad bapher bapher 

kiba don ha kane ka jaka 

 Ka jingiada bad pynneh 

pynsah ia ki jait mrad kiba lah 

jan duh jait noh 

Ki surok Ym don  Kan don ka jingpynbha ia ka 

surok kaba leit sha kane ka 

zoo. 

Kiwei kiwei    Ka lad ioh kam ioh jam 

Lynnong 5: Ka jingpynsngew paidbah 

Ka jingpynsngew paidbah, ha kaba ia dei bad ka jingshim jaka biang ha ka shnong 

Umtrew ban shna ia ka State Zoo la pynlong ha ka 4
 
tarik u Risaw 2019 ha Umtrew LP School. 

Kiba la ia don lang ha kane ka jingpynsngew paidbah ki kynthup ia ki nongkitkam shnong jong 

ka shnong Umtrew, ki ophisar sorkar na ka tnad Forest and Environment, na Deputy 

Commissioner, Ri-Bhoi District, Nongpoh, I trai jaka bad kumjuh ruh ki nongshong shnong jong 

ka shnong Umtrew. Ia ka jingpynsngew paidbah la pyniaid da I bah Aiban Swer, Director, MIG. 

Baroh kiba ia shim bynta ki don kumba 119 ngut.  

Kine harum ki long ki jingbuh jingthoh ia ki jingiakren kiba mih ha ka 

jingpynsngewpaidbah:  

Rangbah Shnong  U la pdiang sngewbha ia baroh kiba ia wan sha kane ka jingpynsngew 

paidbah.  

Aiban Swer I la batai bniah shaphang ka projek bad kumjuh ruh ha kaba ia dei bad ka 

Social Impact Assessment study bad ki rukom wadbniah kiba ju leh da ka 

kynhun kaba jurip. 

Dur 9: Ka Jingpynsngew paidbah ha ka shnong Umtrew ha ka 04.10.19 

SIAU Ka SIAU ka lah pule paidbah ia ka kaiphod kaba ka lah wad bniah bha halor 

ki jingktah kiba lah ban ktah ia ka imlang sahlang bad ka lah pule ruh ia ki 

jingshem jinglap na kane ka jing jurip bad ia ki lad ki lynti kumno ban thaw 

buit ban iada halor ki jingktah.(SIMP). 

Aiban Swer U la ban biang halor ka jingdonkam ban pynneh iaka jingkhuid jingsuba ka 

shnong ka thaw bad kumjuh ruh ki tyllong um bam um dih.  

P. R. Marak, IFS U la pynpaw ba u dap da ka jingkmen ban ioh sngew ia ka jingwan jong ka 

Zoo ka jylla Meghalaya ha kane ka shnong. Shibun ki jingmyntoi ha ka ioh 

ka kot kin wan ha kane ka shnong lyngba kane ka projek. Ka jaka kaba heh 

kumba 200 akar la ai sngewbha da ka shnong hi na ka bynta kane ka zoo. U 

la iathuh ruh ba ia u mawnongrim la dep ruh ban plie da u Myntri rangbah 

duh ka jylla bad la khmih lynti ruh ba ka jingtei ia kane ka Zoo yn pyndep la 

kumno kumno hapoh ka lai snem. U la pynthikna ruh sha kito kiba ia don 

lang ba la dep ban sain dur bha ha ka rukom ba biang ia kane ka Zoo ha 

kaba kan don ia ki jaka ai jingsumar na ka bynta ki mrad  ka ban don ruh ia 

ki Doktor ki ban peit ban nym don kino kino ki jingpang ki ban ktah ia ki 

mrad kiba ri da ki nongshong shnong. Shuh shuh u la pynthikna ruh ba kin 

ym don kino kino ki iingpynthut ia ki jaka shong jaka sah jong ki nongshong 

shnong, ia ki tyllong um bam um dih jong ka shnong, bad kumjuh ruh kane 

ka tnad treikam ka dang ap iaka jingmynjur halor ka jingsaindur ia kane Zoo 

na ka Central Zoo Authority. Ki riewshemphang kiba la pyntbit halor kane 

ka liang ki la dep ban ia phylliew jingmut, u la pynthikna ban shim khia ia 

ki jingeh bad ia ka jingjurip bniah lah dep ban pule bad mynjur halor kane.  

Aiban Swer  U la ong ba, lah dep ban saindur ia ka Zoo ha kata ka rukom khnang ba kan  

iahap bad ki kyndon jong ka Central Zoo Authority ka Ri India bad  ia ki 

jaka buh met iap jong ki mrad  yn sa shim khia da ki jaka ai jingsumar kiba 

don hapoh kane ka Zoo. 

Dur 10: Ka Jingypnsngew paidbah ha ka shnong Umtrew ha ka 04.10.19 

 

B. J. Kharshandi,  

MCS U ADC na ka ophis jong u Deputy Commissioner, Ri Bhoi Districk, 

Nongpoh, Revenue Branch u lah don ryngkat lang ha kane ka jingialang. U 

lah batai bniah halor ka rukom shim jaka katkum ka ain thymmai hadien ba 

pynlong ia ka jingpynsngew paidbah. Hadien kane ka jingialang, lah buh 

por hynriew bnai ban pynbna bad pynlong ia ka Expert Group khnang ban 

peitbniah ia kane ka kaiphod. Lada i long ban iaid sha khmat, bad lada ym 

don kino kino ki jingktah, u DC un sa pynmih ia ka bynta kaba 11 (section 

11) kaba dei ka bynta kaba sdang jong ka Jingpynbna. Ha ka bynta kaba 12 

(section 12) ka dei shaphang ka jingwad bniah bad ka jingjurip ia ka jaka. 

Ha ka bynta kaba 15 (Section 15) pat, yn sa buh na ka bynta ban iohsngew  

ia kino kino ki jingpyrshah. Ka jingpynkynriah jaka bad pynkynriah ia ki 

jaka shong jaka sah baroh ki hap hapoh ka bynta ba 16, 17 bad 18 (section 

16, 17 and 18).  Ka bynta ba 19 (Section 19) pat kan pynbna halor ka 

jingshim noh ia ka jaka da ka sorkar na ka bynta ka jingdonkam paidbah. Ka 

bynta ba 21 (Section 21) kan sa ai ka jingpyntip halor ka jing shim noh ia ka 

jaka. Ka bynta ba khatduh kaba dei ka bynta kaba 23 (section 23) jong kane 



41 
 

 Dur 11:  Ka Jingpynsngew Paidbah ha ka shnong Umtrew 

Dur 12:  Ka Jingpynsngew paidbah ha ka shnong Umtrew  

ka ain bad hadien kane kan sa wan sa ka jingsiew ba khatduh ia kane ka 

jaka.    

Aiban Swer U bah Aiban Swer halor kane ka phang, u lah ban jur halor ka jingmyntoi 

jong ka ain thymmai ka RFCTLARR kaba kynthup ruh ha kaba khmih ia ki 

jingeh jong ki paidbah ha kane ka thain/shnong da ka tnad ba dei peit. 

Robin Markhap U Bah Markhap, uba long u 

advisor jong kane ka shnong u la pynpaw ba dei 

ban don ka jingmyntoi ia ka shnong Umtrew ka ba 

lah ai ia ka jaka na ka bynta ban shna ia ka zoo. 

Kane kan iarap ban shna biang ia ka Dorbar Hall 

kaba thymmai namar kaba don mynta ka long kaba 

rit palat. U lah ong ruh ba ka iing skul jong kane ka shnong ka lah jot palat bad kumta donkam 

ban shna thymmai noh ia ka. U lah ban shuh shuh ba ka long kaba donkam ban buh ia ki 

streetlight ha baroh sawdong jong ka shnong. U la ong ruh ba dei ban peit bha ban ym don ka 

jingbret kulmar ia ka met iap jong ki mrad sha ki tyllong um. U la pynkut da kaba ong ba kane ka 

projek kan wanrah ia ki lad ioh kam ioh jam ia ki nongshong shnong jong kane ka shnong. 

K.S. Lyngdoh U Asst. Rangbah Shnong u 

don ka jingsngewsyier halor ki 

tyllong um bad ka jingioh um 

hapdeng ka zoo bad ka 

shnong. U kwah ban 

pynthikna ba ka um ka dei ban 

poi sha ki longing jong kane 

ka shnong lane ha ki jaka 

paidbah. U lah ong ruh ba dei ban peit bad pynbha ia ka surok kaba leit sha 

kane ka zoo. 



42 
 

Dr. M. Swer Ka khun kynthei jong i trai jaka ka la ong ba ka sngewkmen shibun halor ka 

jingthmu ban shim ia ka jaka jong i bad ba kane ka projek kan long ka 

jingkyrkhu ia baroh lang.  

 La pynkut ia ka jingpynsngew paidbah da u CCF (Wildlife) jong ka tnad Forest and 

Environment ha kaba u lah pyn tikna bad pyn sngewthuh ia ki nongshong shnong ba kin nym 

sngewsyier halor ka jingbym ioh pyndonkam shuh ia ka um bad ha ka rukom bret niut. 

Lynnong 6: Ka Jingthawbuit ban Iada/Pynduna ia ki Jingktah ha 

ka Imlang Sahlang 

Kine harum ki long ki lad ki lynti halor kumno ban pynduna ne pynsuk na kino kino ki 

jingeh kiba lah ban mih na ka jingshim jaka tam ha ka shnong Umtrew ban shna ia ka  

Meghalaya State Zoo.  

 

Ki lad jingiarap halor ka Jingpynkynriah jaka 

i. Katkum ka Bynta (Section) 8 hapoh ka RFCTLARR Act 2013, u Rehabilitation 

Commissioner un pynmih paidbah ia ki skhim ba la dep mynjur ha kaba ia dei bad ka 

jingiarap ia kiei kiei kiba lah duh noh bad kumjuh ruh halor ka jingpynkynriah jaka da kaba 

wah ia ka jingpyntip ha ki jaka paidbah ha kine ki jaka ban shah ktah. 

ii. Katkum ka Bynta (Section) 101 hapoh ka RFCTLARR Act 2013, kane ka Act ka ong ba 

lada ym pyndonkam hapoh san snem ia kano kano ka jaka ba lah dep shim, ia kane ka jaka 

dei ban pynphai biang sha ki trai ba dei hok lane sha ki nongioh pateng. 

iii. Katkum ka Bynta (Section) 41 (6), ka pyni ba lada ia ka jaka ban shim ka dei na ki briew 

kiba hap ha ka Scheduled Tribe, 1/3 lane shi bynta na baroh ka jingsiew bailutksan dei ban 

siew sha ki longing ba shah ktah ha ka sien siew ba nyngkong (first instalment).  

iv. Kim don kino kino ki longing kiba donkam ban pynkynriah jaka na ka jingwan jong kane ka 

projek. 

Ki Lad Jingiarap ban wanrah biang ia ka jingbha na kino kino ki jingduhnoh 

i. Kane ka dei ka jaka ba bun ki riewlum, kumta kam da donkam eh ban thaw ia ka 

Development Plan na ka bynta ki longing ba hap ha ka Scheduled Tribe katkum ka Bynta 

(Section) 9 hapoh ka RFCTLARR Act 2013 namar ba ka jylla Meghalaya ka dei ka jaka 

ba bun ki riewlum bad ka hap hapoh ka sixth scheduled. 

ii. Ia ki trai jaka lah ban siew kylliang katkum ka First Schedule hapoh ka RFCTLARR Act 

2013. Kane ka kynthup ia kine harum: 

a. Ka dor iew jong ka jaka kumba lah kdew ha ka Section 26 hapoh ka RFCTLARR 

Act 2013; ki mat ki ban kham pynheh ia ka dor iew ha ki jaka nongkyndong; ka dor 

jong ki mar ki mata ba don ha ka jaka ba thmu ban shim; ka Jingsiew (Solatium), 

kaba long kum ka jingsiew na ka bynta baroh ki jingduhnong. 

iii. Na ka bynta baroh ki longing kiba shah ktah, la pynkhreh ia kine harum katkum ka 

Second Schedule jong ka RFCTLARR Act, 2013: 

a. Kawei pa kawei ka longing ka ba shah pynkynriah jaka yn siew man la u bnai lai 

hajar tyngka ka ban long haduh shi snem.  

b. Lada kino kino ki longiing kiba shah ktah kin duna noh ka jaka rep jaka riang lane 

kim don jaka shuh, dei ban ai bynta shi akar ia ki ia ka jaka katkum ba la pynbeit. 

iv. Katkum ka National Rehabiliation and Resettlement Policy, dei ban ai jingiarap da kaba 

ai jinghikai pyntbit ialade bad ban ai kam ha kane ka projek. Namar ba U Bah Kharkrang 

u dei u nongrep u bym don ka jaka lajong ban rep bad ban shong iing, kumta dei ban dei 

ban ai ia kane ka jingioh jingmyntoi katkum kane ka kyndon.  

v. Lada don ki kam ki jam ha kane ka projek, dei ban ai jinghikai kaba biang ban kham 

pyntbit ia ki briew khnang ba kin ioh kam ioh jam ha ka jingsiew kaba kham biang; lane; 

ban ai jinghikai ban pyntbit ialade ha kano kano ka kam ia kito kiba don ka jingnang 

jingstad na ka longing ba shah ktah. 

vi. Ka jingai jinghikai bad jingiarap ia ki kynthei lyngba ka SHG ha ka khaii ka pateng  

vii. Dei ban pyrshang katba lah da kito kiba tyrwa ban shna ia kane ka projek ban shna biang 

ia ki jingtei kiba dei jong ka shnong kum ka kynroh kaba ker ha kawah Umtrew bad ha ka 

tyllong um, ki ban sa shah ktah na ka jingwan jong kane ka projek. 

Ki Jingiada ia ka Mariang 

i. Hapoh ka Forest (Conservation) Act, 1980 lynnong kaba 3 ka bynta kaba 3.1(i) dei ban 

thung kylliang ia ki dieng ki siej katkum ka jingduh noh ia kine ki dieng kiba don ha ka 

jaka ban shah ktah.   

ii. Ban peitbha ban ym don kano kano ka jingshong synjor ka khyndew kaba lah ban pyntwa 

hadien habud.  

iii. Ban iada ia ki tyllong um kiba don ha ka jaka ba thmu ban shna ia ka projek, khnang ban 

iada ia ki tyllong um na ka jingshah pynjaboh ha ka por ba shna ia ka projek.  

iv. Dei ban pynbha ym tang ia ki um bam umdih hynrei dei ban iada ne tehlakam ruh ia ki 

tyllong um kiba lah don lypa.
10

  

v. Kumba ka um ka dei kaba donkam tam, dei ban buh ki lad jingiada. Nalor kane, ki 

nongshong shnong ki donkam ia kine ki tyllong um, kumta dei ban don lypa ka 

jingiamynjur lang baroh arliang ban ioh pyndonkam lang khang ban ioh jingmyntoi. 

vi. Ban iada bad pynneh pynsah ia ka mariang ha kane ka thain dei ban buh ha khmat ia ka 

bad dei ban  pynsngew thuh ia ki briew halor ka rukom pynneh pynsah bad ban hikai ruh 

ia ki briew jong kane ka thain bad ia baroh ki shnong ba marjan halor kane ka kam.
1112

 

Kiwei kiwei 

i. Kino kino ki jingbym ia sngewthuh jingmut halor ka rukom long trai ia ka jaka dei ban ia 

pynbeit shwa bad ban peit ba ka jingsiew ka dei ban long sha ki trai ba dei hok.  

ii. Ban ai kam ai jam ia ki nongshong shnong kiba tbit ha kane ka kam, ha ka por ba shna ia 

ka projek  

iii. Ban buh ia ka Community Engagement Strategy kaba don ia ki list jong ki briew kiba 

don jingiadei bad ka projek bad kaba batai shai halor ka jingsngew jong ki halor kane ka 

projek: ki kam, ki jingmih, ki lad ki rukom, khnang ban don ka jing khmih man la ka por 

halor ka jingiaid beit jong ka Community Engagement Strategy. Kane kan kynthup naduh 

ki nongkitkam shnong ba kin peit ia ki jaka kiba ibit ban ioh bret ia ki khyndew, ki ban 

peit bad buddien ruh ia ki nongtrei kiba shna ia ka Zoo.   

iv. Ban peit ba kan don ka jingiatreilang hapdeng ki dorbar shnong bad ka kompeni ha ka 

ban shna ia ka projek khnang ban don ka jingsngew shngain hapdeng ki briew bad ban 

lait na ka jingjia bym sngewtynnad bad ki nongtrei. 

v. Ban buh ia ka ophis ka ban peit ia lad ki rukom ki ban pynbeit ia kino kino ki jingia kajia 

(Dispute Resolution Mechanism). 

vi. Ban burom bad bud ia ka soskular kaba la soi hapdeng ka Dorbar Shnong bad ka Forest 

and Environment Department, jong ka Sorkar Meghalaya.  

                                                           
10

 The water (Prevention and Control of Pollution) Act, 1974 
11

 Katkum ka National Wildlife Action Plan (2002-2016) 
12

 Katkum ka National Zoo Policy, 1998 

vii. Ban bud ryntih ia ki ain ki kyndon kiba hap ha ka Recognition of Zoo Rules 2009 with 

(Amendment) Rules 2013 khnang ban ioh ban shna ia ki kynroh kiba ker bad ban iada ia 

ki mrad kiba don hapoh kane ka zoo na ka jingshah pynthut ha ki briew bad kumjuh ruh 

ban wanrah ka jingshong shngain ia kito ki briew kiba shong iing hajan ka zoo.
13

  

Ka Committee na ka bynta ka Jingpynkynriah jaka bad iing 

Watla ka Bynta (Section) 45(1) hapoh ka RFCTLARR Act 2013 ka buh kyndon halor ka 

jingseng ia ka Resettlement and Rehabilitation Committee, lada ia ka jaka ba thmu ban shim ka 

palat ia ka shi akar eiei. Kumta ka long kaba donkam ban don kum kane ka jait ophis khnang ban 

peitbniah biang ia ka jingiaid beit ka kam ha kaba iadei bad ka jingpynkynriah jaka ka ban long 

shi sien ha ka shi bnai haduh ban dep ka kam. Ia kane ka Committee la seng khnang ba ka kan  

long kaba shai bad khuid ynda lah dep ia ka projek bad khnang ban tehlakam ia kino kino ki 

jingeh. 

  

                                                           
13

 Recognition of Zoo Rules 2009 

KI JINGBSUHLANG  

 

Jingbsuhlang 1: Ka Jingpynbna ban pynlong ia ka Jingpynsngew Paidbah 

Jingbsuhlang 2: Ka Jingiateh soskular hapdeng ka shnong Umtrew bad ka tnad Forest & Environment jong ka sorkar Meghalaya 

Jingbsuhlang 3: Ka Jingiakren bad u Rangbah shnong bad ki trai jaka jong ka shnong Umtrew 

 

 

Jingbsuhlang 4: Ka Jingiakren bad ki trai jaka 

Jingbsuhlang 5: Ka Jingiakren bad ki nongshong shnong 

Jingbsuhlang 6: Ki kyrteng jong ki nongiashimbynta ha ka Jingpynsngew paidbah ba lah pynlong ha ka shnong Umtrew. 

